Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, BPGren beheranzko joerari eta langabeziari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan.

Ezagutu ditugun azken datuen arabera, Nafarroako ekonomian % 1,4 uzkurtu da BPGa azken urtean, eta erkidegoko langabeziari buruzko Biztanleria Aktiboaren Inkestak erakusten duenez, berriz, joera negatiboa da. Horrek guztiak hausnarketa sakona eragin behar du, Departamentuaren ekonomia- eta enplegu-politikak direla-eta.

Bi parametro horiek eta Estatuko joera alderatuz gero, gure erkidegoaren egoera are kezkagarriagoa da. Estatuan % 1eko atzeraldia izan zuen BPGak, eta Nafarroan, berriz, Barne Produktu Gordinaren jaitsiera % 1,4koa izan zen, eta beste horrenbeste gertatzen da azken urteko langabezia-tasari dagokionez.

Defizit handi baten eta egiturazko gabezien erakusgarri dira egoera nahiz Espainiako Estatuarekiko aldea justifikatzeko erabili diren arrazoiak, esportazioen eta barne-kontsumoaren jaitsiera eta ahulezia eta industriaren sektoreak Nafarroaren ekonomian azken urteotan izandako jaitsiera nabarmena.

1.- Nafarroako BPGaren eta langabeziaren joera negatiboa zergatik dira Estatuko adierazleetan baino handiagoak?

Nafarroako ekonomia egiturazko arazo larriak izaten ari da automozioaren sektorearen nagusitasunagatik eta industriaren sektorearen pisua ahultzen ari delako Nafarroan?

Nafarroako Gobernuak zer ekimen-mota abiaraziko ditu ekonomiaren eta langabeziaren egungo egoera zuzentzeko?

Iruñean, 2012ko uztailaren 31n

